ԱՄՓՈՓԱԹԵՐԹ

«Հայաստանի Հանրապետության կառավարության 2020 թվականի մայիսի 14-ի թիվ 758-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի

	1. Պաշտպանության նախարարություն

	09.04.2024թ.

	
	ՊՆ/510/3782-2024

	Առաջարկություններ և դիտողություններ չունի
	Ընդունվել է ի գիտություն

	2. ՀՀ հակակոռուպցիոն կոմիտե
	10․04․2024թ․

	
	18-3877-24

	Առաջարկություններ և դիտողություններ չունի
	Ընդունվել է ի գիտություն

	3. Պետական եկամուտների կոմիտե
	12․04․2024թ

	
	01/3-4/22953-2024

	Առաջարկություններ և դիտողություններ չունի
	Ընդունվել է ի գիտություն

	4. Կրթության, գիտության, մշակույթի և սպորտի նախարարություն
	12․04․2024թ․

	
	01/18.2/11226-2024

	Առաջարկություններ և դիտողություններ չունի
	Ընդունվել է ի գիտություն

	5. Էկոնոմիկայի նախարարություն
	12․04․2024թ․

	
	01/7156-2024       

	Առաջարկություններ և դիտողություններ չունի
	Ընդունվել է ի գիտություն

	6․ Տարածքային կառավարման և ենթակառուցվածքների նախարարություն
	11․04․2024թ․

	
	ԳՍ/21․1/11737-2024

	Առաջարկում ենք «Հայաստանի Հանրապետության կառավարության 2020 թվականի մայիսի 14-ի թիվ 758-Ն որոշման մեջ լրացումներ և փոփոխություններ կատարելու մասին» որոշման նախագծի նախաբանից հանել «Նորմատիվ իրավական ակտերի մասին» օրենքի 37-րդ հոդվածի հղումը, քանի որ նախագծով չի նախատեսվում որևէ կետ ուժը կորցրած ճանաչել:
	Ընդունվել է

	7. Գլխավոր դատախազություն
	15․04․2024թ․

	
	02/20.2/6836-2024

	         «Հայաստանի Հանրապետության կառավարության 2020 թվականի մայիսի 14-ի թիվ 758-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) կապակցությամբ հայտնում եմ, որ ՀՀ կառավարության 2020 թվականի մայիսի 14-ի թիվ 758-Ն որոշումը (այսուհետ՝ Որոշում) վերաբերում է Հայաստանի Հանրապետության ներքին գործերի նախարարության ոստիկանության կենտրոնական ապարատի ստորաբաժանումներին, ոստիկանության` Երևան քաղաքի և մարզային վարչություններին և դրանց ենթակա ստորաբաժանումներին հանրային իշխանության մարմիններից, հասարակական կազմակերպություններից, իրավաբանական և ֆիզիկական անձանցից առգրավված (վերցված), կամավոր հանձնված, գտնված (այդ թվում՝ համապատասխանության սերտիֆիկատ չունեցող) զենքը և ռազմամթերքը (այսուհետ՝ զենք) փոխանցելու և Հայաստանի Հանրապետության ներքին գործերի նախարարության ոստիկանության տնտեսական վարչության զինապահեստ ընդունելու և դրանք ոչնչացնելու գործընթացը: Մինչդեռ Նախագծով առաջարկվող՝ Որոշման 11-րդ կետի խմբագրությունից հետևում է, որ այսուհետ զենքի ոչնչացումը տեղի է ունենալու նաև առանձին պետական մարմինների կողմից ստեղծվող հանձնաժողովների կողմից, ինչը հակասում է Որոշման տրամաբանությանը:

	Ընդունվել է


	8. ֆինանսների նախարարություն
	20․04․2024թ․

	
	01/11-1/8127-2024

	Առաջարկություններ և դիտողություններ չունի
	Ընդունվել է ի գիտություն

	9. Ազգային անվտանգության ծառայություն
	22․04․2024թ․

	
	11/640

	«Հայաստանի Հանրապետության կառավարության 2020 թվականի մայիսի 14-ի թիվ 758-Ն որոշման մեջ լրացումներ և փոփոխություններ կատարելու մասին» Կառավարության որոշման նախագծի վերաբերյալ ներկայացվում են հետևյալ առաջարկությունները․
1․ Նախագծի 1-ին կետի 3-րդ ենթակետից հանել «11-րդ» բառը, քանի որ նախագծի 1-ին կետի 6-րդ ենթակետով նշված կետն արդեն իսկ խմբագրվում է։ Միաժամանակ, անհրաժեշտ է նոր խմբագրությամբ շարադրվող 11-րդ կետում «զենքը» բառից հետո լրացնել «, հրազենի հիմնական բաղկացուցիչ մասերը» բառերը։
	Ընդունվել է

	2․ Նախագծի 1-ին կետի 6-րդ ենթակետով խմբագրվող 11-րդ կետն ամբողջությամբ վերանայման կարիք ունի ։ Մասնավորապես, պարզ չէ՝ ինչ կազմակերպության մասին է խոսքը՝ հաշվի առնելով, որ կարգի մյուս իրավակարգավորումները նախագծով թողնվում են անփոփոխ, և կարգի ընդհանուր տրամաբանությամբ զենքն ընդունվում է ՀՀ ՆԳՆ ոստիկանության տնտեսական վարչության զինպահեստ, իսկ զենքի ոչնչացման հետ կապված գործողությունները ևս կատարվում են Ներքին գործերի նախարորության միջոցով։ Նկատի ունենալով, որ կարգի կարգավորման առարկան իր հերթին վերաբերում է ոստիկանության տնտեսական վարչության զինպահեստ զենքն ընդունելու և այն ոչնչացնելու գործընթացին, անհրաժեշտ է 11-րդ կետը շարադրել այնպես, որ հանձնաժողովը ձևավորվի և դրա գործունեությունը համակարգվի Ներքին գործերի նախարարության կողմից։
	Ընդունվել է

	10. Քննչական կոմիտե
	22․04․2024թ․

	
	01/22/122012-2024

	 «Հայաստանի Հանրապետության կառավարության 2020 թվականի մայիսի 14-ի թիվ   758-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշումների նախագծի (այսուհետ՝ Նախագիծ) 1-ին կետի 6-րդ ենթակետով նոր խմբագրված ՀՀ կառավարության 2020 թվականի մայիսի 14-ի թիվ   758-Ն որոշման հավելվածի 11-րդ կետի համաձայն՝ ոչ պիտանի զենքի ոչնչացման նպատակով ստեղծվում է հանձնաժողով՝ կազմակերպության ղեկավարի հրամանով նշանակված անձի նախագահությամբ:  
«Զենքի շրջանառության կարգավորման մասին» ՀՀ օրենքի 13-րդ հոդվածի 5-րդ մասի համաձայն՝ առգրավված, վերցված, կամավոր հանձնված կամ գտնված զենքը կամ ռազմամթերքը Հայաստանի Հանրապետության ոստիկանություն է փոխանցվում ՀՀ կառավարության սահմանած կարգով: ՀՀ կառավարության 2020 թվականի մայիսի 14-ի թիվ 758-Ն որոշմամբ հաստատված կարգով կարգավորվում են առգրավված (վերցված), կամավոր հանձնված, գտնված (այդ թվում՝ համապատասխանության սերտիֆիկատ չունեցող) զենքը և ռազմամթերքը (այսուհետ՝ զենք) փոխանցելու և Հայաստանի Հանրապետության ներքին գործերի նախարարության ոստիկանության տնտեսական վարչության զինապահեստ ընդունելու և դրանք ոչնչացնելու գործընթացը: Նշված կարգավորումներից պարզ է դառնում, որ առգրավված (վերցված), կամավոր հանձնված, գտնված (այդ թվում՝ համապատասխանության սերտիֆիկատ չունեցող) զենքի և ռազմամթերքի ոչնչացման գործընթացը կազմակերպում է ՀՀ ներքին գործերի նախարարության ոստիկանությունը: Նշված կարգի 11-րդ կետով սահմանված գործող կարգավորումների համաձայն՝ ոչ պիտանի զենքի ոչնչացման նպատակով ստեղծվում է հանձնաժողով՝ Հայաստանի Հանրապետության ներքին գործերի նախարարության ոստիկանության պետի նախագահությամբ: Ուստի, անհասկանալի է, թե Նախագծի 1-ին կետի 6-րդ ենթակետով խմբագրված ՀՀ կառավարության 2020 թվականի մայիսի 14-ի թիվ 758-Ն որոշման հավելվածի 11-րդ կետում ինչ կազմակերպության ղեկավարի մասին է խոսքը: 
Ելնելով վերոգրյալից՝ առաջարկվում է խմբագրել և հստակեցնել Նախագծի 1-ին կետի 6-րդ ենթակետով խմբագրված ՀՀ կառավարության 2020 թվականի մայիսի 14-ի թիվ 758-Ն որոշման հավելվածի 11-րդ կետում «Կազմակերպության ղեկավար» եզրույթը՝ «Նորմատիվ իրավական ակտերի մասին» ՀՀ օրենքի 15-րդ հոդվածի 3-րդ մասին համապատասխան:
	Ընդունվել է 

	11. Արդարադատության նախարարություն
	14․05․2024թ․

	
	/27.3/18486-2024

	«Հայաստանի Հանրապետության կառավարության 2020 թվականի մայիսի 14-ի թիվ 758-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 1) 1-ին կետի 3-րդ ենթակետի կարգավորումները հաշվի առնելով՝ հարկ է նկատի ունենալ, որ Հայաստանի Հանրապետության կառավարության 2020 թվականի մայիսի 14-ի թիվ 758-Ն որոշման Հավելվածի 8-րդ և 9-րդ կետերում նույնպես կիրառվում է «զենքը» բառը, ուստի առաջարկում ենք համապատասխան լրացումներ նախատեսել նաև նշված կետերում:
	Ընդունվել է










	Բացի այդ, հաշվի առնելով այն հանգամանքը, որ Նախագիծ 1-ի 1-ին կետի 6-րդ ենթակետով Հայաստանի Հանրապետության կառավարության 2020 թվականի մայիսի 14-ի թիվ 758-Ն որոշման Հավելվածի 11-րդ կետը շարադրվում է նոր խմբագրությամբ՝ Նախագիծ 1-ի 1-ին կետի 3-րդ ենթակետի «և 11-րդ» բառերն անհրաժեշտ է հանել՝ հետագայում պաշտոնական ինկորպորացման ժամանակ խնդիրներից խուսափելու նպատակով: 
	
Ընդունվել է








	 Նախագիծ 1-ի 1-ին կետի 4-րդ ենթակետի կարգավորումները հաշվի առնելով՝ հարկ է նկատի ունենալ, որ Հայաստանի Հանրապետության կառավարության 2020 թվականի մայիսի 14-ի թիվ 758-Ն որոշման Հավելվածի 12-րդ, 13-րդ, 16-րդ և 18-րդ կետերում նույնպես կիրառվում է «զենքի» բառը, ուստի առաջարկում ենք համապատասխան լրացումներ նախատեսել նաև նշված կետերում:
	
Ընդունվել է 







	 Նախագիծ 1-ի 1-ին կետի 6-րդ ենթակետով նոր խմբագրությամբ շարադրվող Հայաստանի Հանրապետության կառավարության 2020 թվականի մայիսի 14-ի թիվ 758-Ն որոշման Հավելվածի 11-րդ կետի «զենքի», «զենքը», «զենքերը» բառերից հետո անհրաժեշտ է լրացնել «, հրազենի հիմնական բաղկացուցիչ մասեր» բառերը՝ համապատասխան հոլովաձևերով:

	
Ընդունվել է


	12. Վարչապետի աշխատակազմի պետաիրավական վարչություն
	04․06․2024թ․

	
	43/6/88513-24

	Նախագծով առաջարկվում է սահմանել, որ ոչ պիտանի զենքի, հրազենի հիմնական բաղկացուցիչ մասերի ոչնչացման նպատակով ստեղծվում է հանձնաժողով՝ ՀՀ ներքին գործերի նախարարության ոստիկանության պետի հրամանով նշանակված անձի նախագահությամբ։ Միաժամանակ, սահմանվում է, որ հանձնաժողովը պետք է կազմված լինի առնվազն 5 անդամից, որոնցից առնվազն 1-ը համապատասխան փորձագետ։ Նման կարգավորման նախատեսման պայմաններում պարզ չէ, թե հանձնաժողովի անդամները և դրա կազմում ընդգրկվող փորձագետը ում կողմից, ինչպիսի չափանիշների հաշվառմամբ և ինչ կարգով են ընտրվելու: 

	Ընդունվել է 




ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
